
Ատենախոսության թեման հաստատվել է Հայաստանի պետական
տնտեսագիտական համալսարանում

Գիտական ղեկավար՝ տնտեսագիտության թեկնածու, դոցենտ
Ատոմ Շավարշի Մարգարյան

Պաշտոնական ընդդիմախոսներ՝ տնտեսագիտության դոկտոր, պրոֆեսոր
Միքայել Վարազդատի Միքայելյան

տնտեսագիտության թեկնածու
Ալեքսեյ Ալբերտի Հովակիմյան

Առաջատար կազմակերպություն՝ Հայաստանի ազգային
պոլիտեխնիկական համալսարան

Պաշտպանությունը կայանալու է 2018 թվականի հունիսի 15-ին, ժամը
1330-ին Երևանի պետական համալսարանում գործող << ԲՈ<-ի
տնտեսագիտութ-յան թիվ 015 մասնագիտական խորհրդում:

Հասցե՝ 0009, ք. Երևան, Աբովյան փ., 52

Ատենախոսությանը կարելի է ծանոթանալ Երևանի պետական համալսարանի
գրադարանում

Սեղմագիրն առաքվել է 2018 թվականի մայիսի 14-ին:

015 մասնագիտական խորհրդի գիտական քարտուղար I
Տեխնիկական գիտությունների դոկտոր, պրոֆեսոր Ա.<. Առաքելյան

ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ
Հետազոտության թեմայի արդիականությունը: Տնտեսական աճը եղել և
շարունակում է մնալ ժամանակակից տնտեսագիտության առանցքային հիմնա-
հարցերից մեկը: Հատկապես ուշագրավ է, թե ինչու են որոշ երկրներ աճում,
զարգանում՝ սեփական երկրի բնակչությանն ապահովելով առավել բարենպաստ
կենսապայմաններով, իսկ մյուսները՝ ձախողվում: Հայտնի տնտեսագետ Դարոն
Աճեմօղլուի հետազոտությունները ցույց են տալիս, որ 1960-ական թթ. եկամուտ
ների միջին մակարդակ ունեցող երկրների մի մասն արդեն 2000-ական թթ.
համալրեցին եկամուտների հարաբերականորեն բարձր մակարդակ ունեցողների
շարքը, մինչդեռ մյուս երկրներում եկամուտները կամ պահպանվեցին նույն
մակարդակին, կամ նույնիսկ հայտնվեցին անկման ուղու վրա՛: Գաղտնիք չէ, որ
երկրների միջև մեկ շնչին ընկնող ՀՆԱ-ն ունի զգալի տարբերություններ
(օրինակ՝ 2016թ.-ին ԱՄՆ-ում 1 շնչին ընկնող ՀՆԱ-ն կազմել է 57,638 դոլար, այն
դեպքում, երբ հարևան Մեքսիկայում եղել է ընդամենը 8,208 դոլար,
Սինգապուրում՝ 52,962 դոլար, մինչդեռ Չինաստանում և Հնդկաստանում շնչի
հաշվով ՀՆԱ-ն համապատասխանաբար կազմել է 8,123 և 1,709 դոլար2):
Ուստի հարց է առաջանում, թե ո՞րն է երկրների՝ նման անհամաչափ տեմպերով
զարգացման պատճառը, ի՞նչ է տնտեսական աճն առհասարակ և ինչպե՞ս է այն
անդրադառնում երկրի բնակչության տարբեր խավերի վրա: Արդյո՞ք քննարկվող
տնտեսական երևույթը հանդես է գալիս միայն դրական լույսի ներքո, թե՞ այն
նույնպես կարող է ունենալ բացասական հետևանքներ, ինչպե՞ս է տեխնո
լոգիական գործոնն ազդում տնտեսական աճի որակի վրա և ինչպիսի՞ ինստի
տուցիոնալ միջավայր է անհրաժեշտ երկարաժամկետում երկրի կայուն
զարգացումն ապահովելու համար, ինչպիսի՞ հնարավորություններ և նոր
սպառնալիքներ է պարունակում տեխնոլոգիական գործոնը երկարաժամկետ
աճի համար:
Գլոբալացման ներկա պայմաններում տեխնոլոգիական առաջադիմությունը
հանդիսանում է տնտեսական աճի առանցքային գործոններից մեկը: Պատա
հական չէ, որ զարգացած երկրները, կայուն երկարաժամկետ տնտեսական աճ
ապահովելու նպատակով, հսկայական ֆինանսական ռեսուրսներ են ուղղում
գիտահետազոտական և նախագծային-փորձարարական աշխատանքների իրա
կանացմանը:Այս համատեքստում հատկապես կարևորվում է զարգացող և զար-
գացման ցածր մակարդակ ունեցող երկրներում բարձր տեխնոլոգիական ոլորտի
զարգացման ինստիտուցիոնալ ապահովման հիմնախնդիրների ուսումնա-
սիրությունը, որից անմասն չէ նաև Հայաստանի Հանրապետությունը: Համաշ
խարհային և տարածաշրջանային տնտեսաքաղաքական զարգացումները, <<-ի
ԵԱՏՄ անդամակցությունը, ինչպես նաև սպառող երկրի կարգավիճակից դուրս
գալու հրամայականն էլ ավելի հրատապ են դարձնում << տնտեսական աճի վրա

I Acemoglu D., "Introduction to modern economic growth: Parts 1-5", Department of Economics,
Massachusetts Institute o Technology, USA. page 4
2 Տե՛ս Համաշխարհային բանկի պաշտոնական կայքէջում

տեխնոլոգիական առաջադիմության ազդեցության հիմնախնդիրների ուսումնա-
սիրությունը, որով էլ պայմանավորված է թեմայի արդիականությունը:
Հետազոտության նպատակը և խնդիրները: Հետազոտության նպատակն է <<
բարձր տեխնոլոգիական ոլորտի պոտենցիալի գնահատումը և << կայուն
երկարաժամկետ տնտեսական աճի ապահովման գործում վերջինիս գործնական
կիրառման ուղիների բացահայտումն ու համադրումը: Մասնավորապես, այդ
համատեքստում հետազոտության առանցքային նպատակ է հանդիսացել առա-
ջադիմական տեխնոլոգիական փոփոխությունների ինստիտուցիոնալ ապահով
ման ու երկարաժամկետ տնտեսական աճին միտված տնտեսական քաղաքա-
կանության մեխանիզմների ձևավորման քննությունը: Այդ նպատակին հասնելու
համար հետազոտության մեջ փորձ է արվել լուծել հետևյալ խնդիրներըI Տնտեսական աճի վերաբերյալ տեսությունների և մոդելների
էվոլյուցիայի քննական վերլուծություն, դրանց վերաբերյալ տեսակետների
դասակարգում և համադրում

1 Ներառական աճի համար անհրաժեշտ ինստիտուցիոնալ միջավայրի
առանձնահատկությունների ուսումնասիրություն կարճաժամկետ և երկարա-
ժամկետ կտրվածքով

- << տնտեսական աճը պայմանավորող հիմնական գործոնների վերլու-
ծություն և դրա որակական հատկանիշի գնահատումI Հայաստանի Հանրապետության երկարաժամկետ և կայուն
տնտեսական աճի մեջ բարձր տեխնոլոգիական ոլորտի զարգացման դերի
գնահատում և վերաիմաստավորում

-- Ոլորտի զարգացման համար անհրաժեշտ ինստիտուցիոնալ միջավայրի
ուսումնասիրություն, առկա խոչընդոտների և դրանց վերացման ուղիների բացա-
հայտում

-- Կայուն երկարաժամկետ տնտեսական աճի վրա բարձր
տեխնոլոգիական ոլորտի ազդեցության գնահատում և վերլուծություն
Հետազոտության օբյեկտը և առարկան: Ուսումնասիրության օբյեկտը
ինստիտուցիոնալ և տեխնոլոգիական գործոններով պայմանավորված կայուն,
երկարաժամկետ և որակյալ տնտեսական աճն է: Հետազոտության առարկան՝
այդպիսի աճի համար անհրաժեշտ ինստիտուցիոնալ միջավայրի և քաղաքա-
կանության պատշաճ գործիքակազմի ձևավորումը
Հետազոտության տեսական, մեթոդական և տեղեկատվական հիմքերը:
Հետազոտության համար հիմք են հանդիսացել վերոշարադրյալ հիմնա
խնդիրների ուսումնասիրությամբ զբաղված տնտեսագետների և փորձագետների
գիտական աշխատությունները, արտասահմանյան և տեղական գիտաժողով-
ների, սեմինարների, ամսագրերի և տարբեր գիտական հոդվածների նյութերը,
համաշխարհային փորձի ուսումնասիրությունը, ինչպես նաև համապատասխան
ոլորտը կարգավորող << օրենսդրությունը, << կառավարության որոշումները
Որպես հետազոտության համար անհրաժեշտ վիճակագրական տվյալների և
ժամանակագրական շարքերի աղբյուրներ՝ օգտագործվել են միջազգային
կազմակերպությունների (Համաշխարհային տնտեսական ֆորում, Համաշխար-
հային բանկ և այլն) կողմից պարբերաբար հրապարակվող վիճակագրական
տվյալների բազաները, << ազգային վիճակագրական ծառայության, << էկոնո

միկայի նախարարության և այլ պետական ինստիտուտների կողմից հրա-
պարակվող պաշտոնական տվյալները Ելնելով հետազոտվող խնդրի բնույթից՝
հետազոտության մեթոդաբանության առանցքն են կազմել տնտեսաչափական
վերլուծությունների, մոդելավորման, վիճակագրական, գիտական վերացարկ
ման, ինդուկցիայի և դեդուկցիայի մեթոդները:
Հետազոտության գիտական նորույթը և ստացված արդյունքները պայ
մանավորված են վերը առաջադրված խնդիրների լուծմամբ, որոնք հանգում են
հետևյալին՝

1 -Բացահայտվել են որակյալ տնտեսական աճի ներառականության
հիմնական ինստիտուցիոնալ հատկանիշները, որի համատեքստում հիմ
նավորվել է տնտեսական աճը որպես զուտ քանակական փոփոխություն
ընկալելու գաղափարը վերաիմաստավորելու անհրաժեշտությունը,

1 Բացահայտվել են զարգացած և զարգացող երկրներում տնտեսական
աճի համար անհրաժեշտ ինստիտուցիոնալ փոփոխությունների կարճաժամկետ
և երկարաժամկետ առանձնահատկությունները,

-- Գնահատվել է << տնտեսական աճի վրա տեխնոլոգիական գործոնի
ազդեցության չափը

1 Առաջարկվել է տեխնոլոգիաների մասնակցությամբ ստեղծված ավելաց--
ված արժեքի ագրեգավորման մեթոդաբանություն, որը կիրառվել է 2016թ. -ին
<< համախառն թողարկման մեջ տեխնոլոգիաների մասնակցության չափը
հաշվարկելու համար,I Գնահատվել է <<-ում տեխնոլոգիաների մասնակցությամբ ստեղծված
ավելացված արժեքի և տնտեսության կառուցվածքային տեղաշարժերի միջև
առկա փոխազդեցության չափը
Ատենախոսության տեսական և կիրառական նշանակությունը: Ատենա-
խոսությունը համալիր գիտական հետազոտություն է, որտեղ կատարված վերլու-
ծություններից և ստացված գիտագործնական արդյունքներից բխող հետևու
թյունները և եզրակացությունները, առաջադրված դրույթների հիման վրա կա-
տարված գնահատումները տնտեսական քաղաքականության համար պա-
տասխանատու պետական գերատեսչություններն  ու մարմինները կարող են
հաշվի առնել երկարաժամկետ կայուն աճին միտված տնտեսական ռաջ
մավարությունների մշակման ժամանակ: Որպես համալիր քաղաքականություն
մշակող և իրականացնող պետական մարմին՝ սույն ատենախոսության շրջա
նակներում ներկայացված գիտագործնական արդյունքների օգտագործման շա
հառու, առաջին հերթին, կարող է հանդիսանալ << կառավարությունը:
Հետազոտության արդյունքների փորձարկումը և հրապարակումները:
Ատենախոսության հիմնական արդյունքները քննարկվել են Հայաստանի պետա
կան տնտեսագիտական համալսարանի Մակրոէկոնոմիկայի ամբիոնում,
2016թ.ի նոյեմբերի 15-18-ին <ՊՏՀ <<Գործարար միջավայրի բարելավման և մի
ջազգային տնտեսական համագործակցության ընդլայնման արդի հիմնախնդիր
ները <<-ում>> խորագրով 26-րդ գիտաժողովի զեկույցներում, 2017թ.-ի նոյեմբերի
23-ին Բելառուսի ազգային տեխնիկական համալսարանի <<Տնտեսավարման
մեխանիզմների կատարելագործումը տնտեսական, իրավական, սոցիալական և
ճարտարագիտական մոտեցումների միջոցով>> խորագրով 11-րդ

5
© National Library of Armenia



6 

․

․

                                                           

 

 

գիտագործնական կոնֆերանսում, ինչպես նաև << ԿԳՆ ԳՊԿ-<<Բ< ՀԲ 16-03
գիտական ծրագրի շրջանակներում իրականացված հետազոտություններում:
Ատենախոսության հիմնական դրույթներն իրենց արտահայտությունն են գտել
հեղինակի հրատարակած 4 և հեղինակի համահեղինակությամբ
հրատարակված 4 հոդվածներում:
Ատենախոսության կառուցվածքը և ծավալը: Ատենախոսությունը բաղկացած է
ներածությունից, երեք գլուխներից, եզրակացություններից ու առաջար-
կություններից, օգտագործված գրականության ցանկից և հավելվածներից Ատե
նախոսության ծավալը կազմում է 138 էջ՝ ներառյալ օգտագործված գրակա
նությունը: Պարունակում է 17 գծապատկեր, 3 գծանկար, 14 աղյուսակ և 9
հավելված:

ԱՏԵՆԱԽՈՍՈՒԹՅԱՆ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ
Ատենախոսության <<Ներածություն>> բաժնում հիմնավորվել է թեմայի արդիա-
կանությունը, ձևակերպվել են հետազոտության նպատակը, խնդիրները օբյեկտը
և առարկան, ներկայացվել են հետազոտության տեսական, տեղեկատվական և
մեթոդական հիմքերը, հիմնական արդյունքները, գիտական նորույթները, գիտա
գործնական նշանակությունը, արդյունքների փորձարկումը, հրապարակումները,
կառուցվածքը և ծավալը:
Ատենախոսության առաջին՝ <<Տնտեսական աճի քննական վերլուծություն>>
գլխում, ներկայացված են տնտեսական աճի էությունն ու սահմանումները, դրա
փոխհարաբերությունները տնտեսական զարգացման և ներառական աճի հետ,
տնտեսական աճի տեսությունների էվոլյուցիան, մի շարք դպրոցների կողմից
մշակված աճի մոդելները, ինստիտուցիոնալ տնտեսագիտության շրջա
նակներում երկարաժամկետ աճի կայունության հիմնախնդիրները:
Տնտեսական աճին տրված բազմաթիվ սահմանումներն ընդհանրանում են
որպես երկու ժամանակահատվածների միջև այս կամ այն ցուցանիշի քա
նակային փոփոխություն: Այսպես օրինակ, տնտեսական աճը Մ. Վ. Սաֆրոնչուկը
սահմանում է հետևյալ կերպ. <<տնտեսական աճը որոշակի ժամանակահատ-
վածում իրական ՀՆԱ-ի ավելացումն է երկրի արտադրական հնարավորութ
յունների ընդլայնման և բնակչության լրիվ զբաղվածության պայմաններում>>3.
Իսկ Ն. և. Սուվորովն այն դիտարկում է որպես <<համախառն ապրանքների և
ծառայությունների կայուն ավելացում>>4: Չնայած տնտեսական աճի
կարևորագույն մակրոտնտեսական ցուցանիշներից մեկը լինելուն,
այնուամենայնիվ՝ վերջինս խոցելի է և չի բացահայտում զարգացման որակական
կողմերը: Այս առումով Ա. Պետրոսյանը նշում է, որ <<տնտեսական աճ ասելով՝
պետք է հասկանալ այնպիսի աճ, որն ուղեկցվում է ազգային տնտեսության
մրցունակության մակարդակի բարձրացմամբ, քաղաքացիների բացարձակ
մեծամասնության կենսամակարդակի աճով և որը չի վտանգում գալիք

Киров 2004, стр. 2
" Суворов Н.А, "Экономика ",Москва 2006, стр. 5

սերունդների ապահով և բարեկեցիկ ապագան>>5: Իր հերթին Մարգարյանն
իրավացիորեն նկատում է, որ <<զարգացման թույլ բևեռում գտնվող երկրների
մի հատվածում (որոնցից է նաև <<-ն), բավականաչափ մեծ տնտեսական
աճն ամենևին չի ուղեկցվում բնակչության ճնշող մեծամասնության
կենսական վիճակի քիչ թե շատ շոշափելի բարելավմամբ>>6: Կարելի է պնդել,
որ տնտեսական աճի զուտ քանակական ընկալումն այլևս արդիական չէ: Այն
պատկերացում չի տալիս, թե այդ աճն ի վերջո ինչպես է անդրադառնում
հանրության լայն շերտերի բարեկեցության վրա: Ուստի, կարևորելով աճի
որակական կողմը և դրա ներառականությունը, մեր կողմից տրվել է հետևյալ
սահմանումը. <<որակյալ տնտեսական աճը արդյունավետ ինստիտուտների
դինամիկ փոփոխությամբ պայմանավորված արտադրական հզորությունների
և համախառն թողարկման կայուն ավելացումն է, որը, ներառելով հա-
սարակական կյանքի բոլոր ոլորտները, հետապնդում է կյանքի որակի
համահարթեցված բարելավման նպատակ>>:
Առաջին գլխում ուսումնասիրվել են նաև տնտեսական աճի մի շարք
տեսություններ և քննարկվել դրանց շրջանակներում առաջադրված դրույթների
վրա մշակված մոդելներ: Այդ համատեքստում, հաշվի առնելով տնտեսական
աճը պայմանավորող գործոնները և դրանց մեջ հատկապես տեխնոլոգիական
գործոնը, տնտեսական աճի տեսությունների էվոլյուցիան ներկայացվել է երկու
հիմնական խմբում էգզոգեն և էնդոգեն աճի տեսություններ: Առաջին խմբին
պատկանող տեսությունների շարքին են դասվել քեյնսյան և նորքեյնսյան,
դասական և նորդասական տեսությունները, որոնց շրջանակներում տեխնոլո-
գիական առաջադիմությունը քննարկվում է տնտեսական համակարգից դուրս
Քեյնսյան դպրոցը, տնտեսական աճը պայմանավորելով ամբողջական պահան
ջարկով, առաջ է քաշում տնտեսության պետական կարգավորման անհրա-
ժեշտությունը, մինչդեռ դասականները այն պայմանավորում են ամբողջական
առաջարկով և, որպես հետևանք, հանդես են գալիս ազատ շուկայական
հարաբերությունների դիրքերից: Տնտեսական պատմությունը ցույց է տալիս, որ
թե պետությանը և թե՛ շուկային բնորոշ են ձախողումները, հետևաբար դրանք
երկուսն էլ բախվում են ռացիոնալության հիմնախնդրին, որին, սակայն, որևէ
կերպ անդրադարձ չի կատարվել այդ դպրոցի տեսաբանների կողմից: Երկրորդ՝
էնդոգեն աճի տեսությունները, տեխնոլոգիական առաջադիմությունը դիտարկում
են տնտեսական համակարգի ներսում: Այս խմբին պատկանող տեսությունները
տեխնոլոգիական գործոնը դնում են երկարաժամկետ տնտեսական աճի հիմ
քերում և նորարարությունների խթանման համար որոշակիորեն կարևորում են
պետական միջամտությունը: Վերոնշյալ դասակարգումից զատ քննարկվել են
նաև էմպիրիկ աճի տեսությունները, որոնք էնդոգեն աճի տեսությունների նման
ունեն երկարաժամկետ աճերի ուսումնասիրության կողմնորոշում, որն իրակա-
նացնում են՝ երկարաժամկետ վիճակագրական տվյալների համեմատական

5 Պետրոսյան Ա., <<Տնտեսական աճի չափման այլընտրանքային միջոցները>>, Բանբեր Հայաստանի
պետական տնտեսագիտական համալսարանի, N2, էջ 30
6 Մարգարյան Ա. <<Ազգային տնտեսությունը համաշխարհային եկամտի բաշխման համակարգում>>, 21
րդ դար, Նորավանք գիտակրթական հիմնադրամ, Երևան 2005, թիվ 2(8), էջ 131

7

վերլուծության և բացահայտված օրինաչափությունները, այսպես կոչված, <<ոճա-
վորված>> փաստերով ներկայացնելով:
Սույն գլխում անդրադարձ է կատարվել նաև տեխնոլոգիական գործոնով
պայմանավորված երկարաժամկետ տնտեսական աճի ապահովման գործում
ինստիտուտների դինամիկ փոփոխությունների անհրաժեշտությանը: Տեխնոլո
գիաների այս դարաշրջանում ազգային տնտեսություններին ուղղված տեխնոլո-
գիական մարտահրավերներով է պայմանավորված ինստիտուցիոնալ փոփո
խությունների հրամայականը: Դրանք ստեղծում են ինչպես նոր հնարավորութ
յուններ, այնպես էլ նոր ռիսկեր, որոնց չեզոքացումը պետք է դիտարկել ինստի-
տուցիոնալ հարթության մեջ: Այդ կապակցությամբ Մ. Վ. Պավենկովան, մասնա-
վորապես, նշել է_ <<Ինստիտուտը ոչ միայն սահմանված և չփոփոխվող նորմը,
կանոնը կամ օրենքն է, այլև գործունեությունն է՝ ուղղված այդ նորմի, կանոնի
և օրենքի զարգացմանը>>7:
Ատենախոսության երկրորդ՝ <<Երկարաժամկետ կայուն տնտեսական աճի
ապահովման հիմնախնդիրներն ու դրանց ազդեցության շրջանակները>>
գլխում ուսումնասիրվել են կայուն երկարաժամկետ տնտեսական աճի վրա
գիտատեխնոլոգիական գործոնների ազդեցությունը, տեխնոլոգիական գործոն
ների զարգացման մեջ ինստիտուցիոնալ միջավայրի դերը և << տնտեսական
աճի փուլային առանձնահատկությունները:
Տեխնոլոգիական երկարաժամկետ փոփոխությունների ուսումնասիրությունը
ցույց է տալիս, որ զարգացած երկրներն իրենց հարաբերականորեն կայացած
ինստիտուցիոնալ միջավայրի շնորհիվ, աչքի են ընկնում տեխնոլոգիաների
փոփոխության ինտենսիվությամբ: Միևնույն ժամանակ, սակայն, զարգացող
երկրները, ի դեմս Չինաստանի, վերջին տասը տարիների ընթացքում գրանցում
են զգալի հաջողություններ այդ ասպարեզում Ավելին, եթե գիտատեխնոլո_
գիական գործոնը բնութագրենք արտոնագրված գյուտերի քանակով, ապա
կնկատենք, որ զարգացող երկրներում այն աճում է անհամեմատ ավելի բարձր
տեմպով, քան զարգացածներում (տե՛ս գծապատկեր 1)

7 Павенкова М.В., <<Институт и Вестник СпбГУ,
серия 6, 2001, Ne3, стр. 8.

Ռեզիդենտների արտոնագրերի աճի տեմպն ըստ երկրների
մակարդակից

1,500,000

Գծապատկեր 1-

զարգացման

1,000,000

500,000

(500,000) 19

Զարգացած Զարգացող Անցումային

Աճի ներառականությունը, հատկապես երկարաժամկետ կայունության տեսան
կյունից, ենթադրում է որոշակի ինստիտուցիոնալ փոփոխություններ: Այս համա-
տեքստում կարևոր է ոչ այնքան կոնկրետ պահի դրությամբ արդյունավետ
ինստիտուտների առկայությունը, որքան ժամանակի ընթացքում դրանց փոփո
խությունը և հարմարվողականությունը նոր հնարավորություններին: Ինստի
տուտների դինամիկ փոփոխությունները կայուն տնտեսական աճի տեսան
կյունից մեկնաբանելու համար սույն գլխում կատարվել են նաև երկրների ինստի
տուցիոնալ միջավայրը բնորոշող համաթվերի (կոռուպցիայի դեմ պայքար, մա
մուլի ազատություն, օրենքի գերակայություն, սեփականության պաշտպա-
նություն) և ՀՆԱ աճի տեմպի միջև կոռելյացիոն գնահատումներ կարճաժամկետ
և երկարաժամկետ կտրվածով՝ խնդիրը առանձին-առանձին դիտարկելով զար
գացման բարձր և ցածր մակարդակ ունեցող երկրների համար: Այսպես՝ կարճա
ժամկետ կտրվածքով զարգացման բարձր մակարդակ ունեցող երկրներում
տնտեսական աճի վրա բացասաբար ազդող գործոն է հանդիսանում օրենքի գե-
րակայությունը, որի հետ կոռելյացիայի գործակիցը կազմում է 0.099: Վերջինիս
տեսական հիմնավորումը հանգում է հետևյալին՝ քանի որ զարգացման բարձր
մակարդակ ունեցող երկրները հարաբերականորեն մոտ են զարգացած
շուկայական հարաբերություններ ունենալուն, տնտեսական սուբյեկտների շա
հերը գտնվում են միմյանցից հիերարխիկ կառուցողական փոխկախվածության
մեջ և գործում են շուկայական ինքնակարգավորման մեխանիզմները, ուստի
շուկայական հարաբերություններին պետական միջամտությունն ու պետության
կողմից պարտադրվող օրենքի գերակայությունը վերածվում է տնտեսական աճը
խոչընդոտող գործոնի: Զարգացման ցածր մակարդակ ունեցող երկրներում ՀՆԱ
աճի վրա բացասաբար ազդող գործոններ են հանդիսանում կոռուպցիայի դեմ
պայքարը և սեփականության իրավունքի պաշտպանությունը, որոնց կոռե
լյացիայի գործակիցները, ըստ հաշվարկների, կազմում են համապա

տ Հաշվարկներում ներառված են թվով 116 երկրներ: Վիճակագրությունը, տե՛ս համաշխարհային բանկի
պաշտոնական կայքէջում. httss/data woribbank orgi
9 Կոռելյացիայի հաշվարկը կատարվել է թվով 124 երկրների ցուցանիշների հիման վրա, որոնց մեջ կան
ինչպես զարգացած երկրներ (ԱՄՆ, Գերմանիա, Ճապոնիա և այլն), այնպես էլ զարգացման ցածր
մակարդակ ունեցող երկրներ (Նիգերիա, Չադ, Բանգլադեշ և այլն):

9

տասխանաբար՝ -0.19 և -0.1210: Չնայած զարգացման ցածր մակարդակ ունեցող
երկրների կառավարությունների՝ կոռուպցիայի դեմ պայքարի ջանքերին,
այնուամենայնիվ, այն մի կողմից պահանջում է երկարատև հետևողական քա
ղաքականության իրականացում, մյուս կողմից՝ կոռուպցիոն ռիսկերի առ-
կայությունը դառնում է <<գրավիչ նախապայման>> զարգացած երկրներից
<<փախչող>> կապիտալի ներդրման համար՝ հատկապես հարկերից խուսափելու
առումով:
Երկարաժամկետում օրենքի գերակայությունը հանդիսանում է խոչընդոտող
գործոն ինչպես զարգացման բարձր, այնպես էլ ցածր մակարդակ ունեցող
երկրների համար: Դա բացատրվում է նրանով, որ կառավարության կողմից
իրականացվող հետևողական ինստիտուցիոնալ փոփոխությունների արդյունքում
շուկայական ինքնակարգավորման մեխանիզմներն ի վերջո կայանում են և
տնտեսական կյանքին պետական չափից դուրս միջամտությունն աստի
ճանաբար վերածվում է աճի խոչընդոտի: Գնահատումները ցույց են տալիս նաև,
որ ՀՆԱ աճի տեմպի և կոռուպցիայի մակարդակի միջև երկարաժամկետում
առկա է դրական կոռելյացիան (0.19)", ինչը վկայում է կայուն երկարաժամկետ
աճի ապահովման գործում կոռուպցիայի դեմ պայքարի, սեփականության իրա
վունքի պաշտպանության և մամուլի ազատությունն ապահովող գործուն
ինստիտուտների անհրաժեշտության մասին:
<< տնտեսական աճի որակական կողմերը բացահայտելու նպատակով ատենա-
խոսության երկրորդ գլխում << տնտեսական աճը դիտարկվել է 4 հիմնական
փուլով հետխորհրդային փուլ (1990-1995թթ.), վերականգնողական աճի փուլ
(1996-2000թթ.), երկնիշ տնտեսական աճի փուլ (2001-2009թթ.) և հետ-
ճգնաժամային փուլ (2010թ. -ից սկսած): Արձանագրվել է, որ << տնտեսական
աճը նշված 4 փուլերից և ոչ մեկում առանձնապես աչքի չի ընկել տնտեսության
բարձր մրցունակությամբ և որակական հատկանիշի բարելավմամբ չնայած շա
րունակաբար իրականացվող ինստիտուցիոնալ փոփոխություններին: Վերոնշյալ
պնդումը հիմնավորվել է մի շարք ցուցանիշների ուսումնա-սիրությամբ: Այսպես,
օրինակ՝ համաշխարհային մրցունակության համաթվի մաս կազմող
<<տեխնոլոգիական պատրաստվածության>> ցուցանիշը <<-ում 2017թ.-ին [1-7]
միջակայքում կազմել է 4.011. Ջոնսոն Քորնել համալսարանի, համաշխարհային
բիզնես դպրոցի և մտավոր սեփականության համաշխարհային կազ
մակերպության կողմից հրատարակված համաշխարհային նորարարական հա
մաթիվը 2017թ.-ին <<-ում [0-100] միջակայքում կազմել է 35.65 և թվով 127 եր-
կրների շարքում մեր երկիրը զբաղեցրել է 59-րդ հորիզոնականը1 , այն դեպքում,

10 Կոռելյացիայի հաշվարկը կատարվել է թվով 124 երկրների ցուցանիշների հիման վրա, որոնց մեջ կան
ինչպես զարգացած երկրներ (ԱՄՆ, Գերմանիա, Ճապոնիա և այլն), այնպես էլ զարգացման ցածր
մակարդակ ունեցող երկրներ (Նիգերիա, Չադ, Բանգլադեշ և այլն):
11 Կոռելյացիայի հաշվարկը կատարվել է թվով 124 երկրների ցուցանիշների հիման վրա, որոնց մեջ կան
ինչպես զարգացած երկրներ (ԱՄՆ, Գերմանիա, Ճապոնիա և այլն), այնպես էլ զարգացման ցածր
մակարդակ ունեցող երկրներ (Նիգերիա, Չադ, Բանգլադեշ և այլն):
12 Global Competiteveness Index
13 Dutta S., Lanvin B., Wunsch-Vincent Տ., - The Global Innowation Ind Geneva, Switzerland and N
Delhi 2017, page 20.

10

երբ 2015թ.-ին կազմել է 37.31 և զբաղեցրել 61-րդ հորիզոնականը: Իսկ <<Բի-Թի-
Այ>> կազմակերպության կողմից հաշվարկված կարգավիճակի համաթիվը, որը
պատկերացում է տալիս երկրում քաղաքական և տնտեսական փոփոխու-
թյունների մասին, 2016թ.-ին [0-10] միջակայքում կազմել են 5.23 և 5.89,
որոնցով 129 երկրների շարքում <<-ն զբաղեցրել է համապատասխանաբար
74-րդ և 56-րդ հորիզոնականները14
Ատենախոսության երկրորդ գլուխն ամփոփվել է կատարված վերլուծությունների
և մի շարք հեղինակների վերլուծության արդյունքների համադրման միջոցով
իրականացված տեխնոլոգիական փոփոխությունների համար << ուժեղ և թույլ
կողմերը, հնարավորություններն ու սպառնալիքները բացահայտող SWOT վեր-
լուծությամբ15.
Ատենախոսության երրորդ՝ <<Տնտեսական աճի բազմակողմանի հետա-
զոտումը ինովացիոն և ինստիտուցիոնալ գործոնների ազդեցության համա-
տեքստում>> գլխում իրականացվել է << տնտեսական աճի վրա տեխ
նոլոգիական գործոնի ազդեցության և տեխնոլոգիաներով պայմանավորված
ավելացված արժեքի վրա կառուցվածքային տեղաշարժերի գնահատում՝ տնտե-
սաչափական մոդելների օգնությամբ:
<< տնտեսական աճի վրա տեխնոլոգիական գործոնի ազդեցությունը գնահատ-
վել է պանելային շարքերով կառուցված տնտեսաչափական մոդելի միջոցով, որի
շրջանակներում առաջադրվել են ֆիքսված և պատահական էֆեկտներով
մոդելներ: Երկու մոդելների գնահատման արդյունքում հետագա տնտեսագի-
տական մեկնաբանություններ կատարելու համար ընտրվել է պատահական
էֆեկտներով մոդելը, որն ունի հետևյալ տեսքը.

EGIt 2. 58 0.01 -KAIt 0.01 IAIt + 0.03 - (1)
(0.0000) (0.0100) (0.0032) (0.0000)

Մոդելում կախյալ
աճը (EG), որը ՀՆԱ
ներով16: Տնտեսական
նելով հետազոտության
գործունեությունը
knowledge workers
լիքների կլանումը՝
Knowledge creation
գիտելիքի տարածումը՝
Intangible assets (IA),

կամ բացատրվող փոփոխական
շուկայական գներով աճի տեմպն

աճի վրա ազդում են մեծ
նպատակից, առանձնացվել

բնորոշող հետևյալ գործոնները.
(KW), ինովացիոն կապերը՝

Knowledge absorption (КА),
(КС), գիտելիքի ազդեցությունը՝

Knowledge diffusion (KD),
նորարարական ապրանքները

է դիտարկվել
է՝ արտահայտված

թվով գործոններ,
են երկրի

տնտեսական
տոկոս

սակայն, ել
նորարարական

գիտաշխատողները՝
Innovation linkages (IL), գիտե

գիտելիքների ստեղծումը՝
Knowledge impact (KI),

ոչ նյութական ակտիվները
և ծառայությունները՝ Creative

14 <<Armenia Country Report", BTI 2016, page 1
15 Arzumanyan Т., Abovyan M. "Country Report Armenia" supported by the European Commission under the
grant agreement N609532, Yerevan 2014, page 27., Արևելյան գործընկերության երկրներ 2016թ.
հաշվետվություն <<Եվրոպայի փոքր բիզնեսի ակտի իրականացման գնահատում>>, էջ 4:
Մարգարյան և. <<Հայաստանի Հանրապետության տնտեսության նորամուծային տեխնոլոգիական
արդիականացումը երկարաժամկետ ինստիտուցիոնալ փոխակերպման պայմաններում>>, ՀՊՏՀ 2012-
2013թթ. ներհամալսարանական գիտական դրամաշնորհային հետազոտություն <<Տնտեսագետ>> հրա-
տարակչություն, Երևան 2014, էջ 19
16 Տե՛ս համաշխարհային բանկի պաշտոնական կայքէջում http;Ilwwwwwwrabk.org[

11

goods and services (CGAS), առցանց ստեղծարարությունը՝ Online creativity (ОС)7:
Գործոնների ընտրության հիմքում դրվել է բացատրող փոփոխականի հետ
ունեցած մասնակի կոռելյացիայի 0.6 գործակցից բարձր կապ ունենալու
սկզբունքը: Այս գործոնները նկարագրվել են երկրի ունեցած դիրքով (Rank)=
Մասնավորապես, դիտարկվել է տվյալ ցուցանիշի մասով երկրի ունեցած տեղը
յուրաքանչյուր տարում: Ենթադրվում է, որ որքան առաջընթաց է արձանագրել
երկիրը, այնքան դրականորեն են փոփոխվել տվյալ գործոնի ցուցանիշները
Առանձնացված բացատրող փոփոխականներն իրենց հերթին ներկայացնում են
այլ ցցոցցննիշների խումբ: Այդ ցուցանիշներից ցանկացածի փոփոխության
դեպքում կարող է փոխվել գործոնը և, հետևաբար կոնկրետ այդ գործոնի մասով
երկրի ունեցած դիրքը: Տվյալ գործոնների դիրքային եղանակով ներկայացումը
հետաքրքիր է նրանով, որ ոչ միայն հնարավոր է տեսնել գործոնի փոփոխության
անմիջական ազդեցությունը, այլ նաև երկրի տվյալ գործոնի մասով ունեցած
դիրքի փոփոխությունը երկրի տնտեսական աճի վրա:
Ընդհանուր առմամբ, գնահատված մոդելից կարելի է նկատել, որ
տեխնոլոգիական գործոնի ազդեցությունը << տնտեսական աճի վրա բավա-
կանին թույլ է: Դրա մասին է վկայում այն հանգամանքը, որ բարձր մասնակի
կոռելյացիա ունեցող ընտրված 9 համաթվերից ընդամենը 3-ն են բավարարել
նշանակալի լինելու վիճակագրական չափանիշներին, ընդ որում, դրանց
ազդեցությունը << տնտեսական աճի վրա գրեթե աննշան է: Հասկանալի է, որ
նշված տնտեսական աճերը միայն վերը նշված գործոններով չեն պայմանավոր-
ված: Դրանք ընդամենը ինչ-որ չափով նպաստում են առկա տնտեսական աճին:
Ատենախոսության երրորդ գլխում առաջարկվել է նաև համախառն թողարկման
մեջ տեխնոլոգիաներով պայմանավորված ագրեգավորված ավելացված արժեքի
հաշվարկման մեթոդաբանություն, որը կիրառվել է <<-ում համապատասխան
հաշվարկներ կատարելու համար (տե՛ս աղյուսակ 1):

17 Տե՛ս հետևյալ կայքէջում. htops livenu gobalmnorato
12

Տեխնոլոգիաներով և նորարարություններով պայմանավորված
արժեքն ըստ տնտեսության ճյուղերի

Աղյուսակ 1.
ավելացված

Տնտեսության ճյուղ

Մեծածախ և
մանրածախ առևտուր

Թողարկման
ծավալը,
մլն դրամ
(2016թ.)

2,234,376

Մասնաբաժին
ը համախառն
թողարկման

մեջ (%)

35.9%

Ավելացված
արժեքն ըստ

Տ<ԶԿ
գնահատման

(%)

0.3%

Ավելացված
արժեքը

բացարձակ
գումարով
(մլն դրամ)

6,256

Գյուղատնտեսություն,
անտառային 878,500 14.1% 0.3% 2,372

տնտեսություն և
ձկնորսություն

Շինարարություն 410,603 6. 6% 0.2% 862

Հանքագործական 256,481 4 1% 0.8% 2,052
արդյունաբերություն

Վերամշակող 1,176,227 18.9% 19,483
արդյունաբերություն

Ծառայություններ 1,268,394 20. 4% 15,437

Ընդամենը 6,224,581 100% 46,462

Սույն գլխում բացարձակ արժեքի նորմայի (NAV) և Լիլիենի ձևափոխված
համաթվի (MLI) միջոցով1 գնահատվել է << տնտեսության կառուցվածքային
տեղաշարժերի չափը: Արդյունքում ստացվել է, որ թե՛ կառուցվածքային տեղա-
շարժերի մակարդակը (NAV) և թե՛ դրա փոփոխության տեմպը (MLI) բնութագրող
ցուցանիշները զգալիորեն փոքր են մեկից և փաստում են տնտեսության կառուց
վածքի գրեթե աննշան տեղաշարժի մասին: Ավելին, եթե ուսումնսիրենք այդ
ցուցանիշների դինամիկան, ապա կնկատենք, որ չնայած 2016թ.-ին նախորդ
տարվա համեմատ դրանք աճել են, այնուամենայնիվ, 2006-2016թթ.-ի դինա-
միկան ունի նվազման միտում (տե՛ս գծապատկեր 2):

18 Մեթոդաբանությունը տե՛ս, Hiroshi Nishi, "Structural Change and Traastornaitn Regime in
the Japanese Economy ", discussion Paper No. E-15-001, April 2015, page 6-7

Գծապատկեր 2.
<< տնտեսության կառուցվածքային տեղաշարժերը բնութագրող

ցուցանիշների դինամիկան 2006-2016թթ. ընթացքում

0.120
0.100
0.080
0.060
0.040
0.020

2006 2007 2008 2009 2010 2011 2012 2013 2014 2015 2016
NAV 0.055 0.026 0.оз7 0.077 0.озо 0.054 0.020 0.048 0.021 0.022 0.038
MLI 0.063 0.027 0.032 0.098 0.028 0.063 0.022 0.055 0.025 0.025 0.041

Երրորդ գլխում համախառն թողարկման մեջ տեխնոլոգիաների մասնակցության
ՏՀԶԿ փորձագիտական գնահատումները հիմքում ունենալով հաշվարկվել է նաև
2016թ. -ին << համախառն թողարկման մեջ տեխնոլոգիաների մասնակցության
չափը, որի արդյունքներն էլ կիրառվել են տեխնոլոգիաներով պայմանավորված
ավելացված արժեքի ստեղծման վրա՝ կառուցվածքային տեղաշարժերի
ազդեցությունը գնահատող գծային տնտեսաչափական մոդելի մշակման համար:
Մոդելը կառուցվել է << ԱՎԾ տարեգրքերի 11 տարվա ժամանակագրական
շարքերի հիման վրա (2006-2016թթ.), որտեղ բացատրվող փոփոխական է
հանդիսանում տեխնոլոգիաներով պայմանավորված ավելացված արժեքը
ընթացիկ գներով (մլն դրամ), իսկ բացատրող փոփոխականներ՝ <<գյուղա-
տնտեսություն>> և <<ծառայություններ>> ճյուղերում զբաղվածների թվաքա-նակը
(հաջ. մարդ): Մոդելն ունի դետերմինացիայի բարձր գործակից, որը կազ-մում է
0.91 և վկայում է բացատրվող փոփոխականի գծային եղանակով նկարագրման
հավաստիության բարձր աստիճանի մասին: Մոդելով գնահատված ազատ
անդամը և բացատրող փոփոխականների գործակիցները վիճակագրորեն
նշանակալի են, որոնց համար զրոյական հիպոթեզը մերժելու հավանականային
գործակիցները (P-value) գտնվում են թույլատրելի սահմաններում: Չնայած բա
ցատրող փոփոխականների միջև որոշակի մուլտիկոլենեարության առկայութ
յանը, այնուամենայնիվ դրանք գտնվում են վիճակագրորեն թույլատ րելի
սահմաններում: Ընտրված փոփոխականների նշանակալիության մակարդակը
ստուգելու համար հաշվարկվել է Դարբին-Վաթսոնի գործակիցը, որը գտնվում է
վիճակագրորեն ընդունելի սահմաններում (կազմում է 1.6) և փաստում է մոդելով
գնահատված մնացորդների միջև ընդունելի ավտոկոռելյացիայի մասին: Մոդելից
կարելի է արտածել տեխնոլոգիաներով պայմանավորված ավելացված արժեքի
վրա <<գյուղատնտեսություն>> և <<ծառայություններ>> ճյուղերում զբաղվածների
թվա-քանակի ազդեցության չափը, որն էլ ցույց է տալիս կառուցվածքային
տեղա-շարժերով պայմանավորված վերջինիս փոփոխությունը

GVATech. = 55, 727.6 88.2 - А +55.4- (2)
(000) (0.00) (0003)

Որտեղ GVATech.-ը տեխնոլոգիաներով պայմանավորված ավելացված արժեքն է,
իսկ A-ն և Տ-ը, համապատասխանաբար՝ <<գյուղատնտեսություն>> և <<ծառայութ
յուններ>> ճյուղերում զբաղվածների թվաքանակը: Վերոնշյալ բանաձևից կարելի է
նկատել, որ Հայաստանում տեխնոլոգիաներով պայմանավորված ավելացված
արժեքի ստեղծման վրա բացասական ազդեցություն ունեն գյուղատնտեսության
մեջ և դրական ազդեցություն՝ ծառայություններում զբաղվածների թվաքանակը:
Գնահատված մոդելի համաձայն, եթե օրինակ, գյուղատնտեսության և
ծառայութ-յունների ոլորտում միաժամանակ զբաղվածների թվաքանակը լինի
100 հաջ. մարդ, ապա տեխնոլոգիաներով պայմանավորված ավելացված
արժեքը կկազմի 52,447.6 մլն դրամ:
Հաշվի առնելով այն հանգամանքը, որ տեխնոլոգիաներով պայմանավորված
ավելացված արժեքի մասնաբաժինը վերջին 11 տարվա ընթացքում համախառն
ավելացված արժեքի մեջ գրեթե կայուն է մնացել և համեմատելով համախառն
ավելացված արժեքի փոփոխության վրա կառուցվածքային տեղաշարժերը բնու
թագրող ցուցանիշների կոռեյլացիոն գնահատումների արդյունքները կարելի է
պնդել, որ ստեղծված ավելացված արժեքի վրա զրոյի մոտ կառուցվածքային
տեղաշարժի բացասական ազդեցությունը գերազանցում է դրական ազդե-
ցությանը:
Ատենախոսության <<Եզրակացություններ>> բաժնում ձևակերպվել են ստորև
ներկայացված եզրահանգումները.

1. Տնտեսական աճը՝ որպես իրար հաջորդող ժամանակահատվածների
միջև այս կամ այն արդյունքային ցուցանիշի (հիմնականում՝ ՀՆԱ-ի) պարզագույն
քանակական փոփոխություն ընկալելու մոտեցումն այլևս սպառել է իրեն: Այն
պետք է լինի  ոչ թե կառավարության առջև դրված նպատակ,  այլ պետք է
հանդիսանա կյանքի որակի բարձրացման միջոց: Իսկ այդպիսին լինելու
համար, աճը պետք է լինի ներառական և դրանից ստացված օգուտները
հասանելի լինեն հանրության լայն շերտերին,

2. Տարբեր ժամանակաշրջաններում տնտեսական աճի մասին պատկե
րացումներն իրենց արտացոլումն են գտել համապատասխան դպրոցների
կողմից մշակված տեսություններում: Քեյնսյան դպրոցի ներկակայացուցիչները
տնտեսական աճը պայմանավորել են ամբողջական պահանջարկի, իսկ դա
սական և նորդասական դպրոցները՝ ամբողջական առաջարկի փոփոխությամբ:
Տնտեսական աճի կայունության հիմնախնդրի շուրջ բանավեճերի արդյունքում
հակադրվել են ազատ շուկայական հարաբերությունները տնտեսության
պետական կարգավորմանը: Սակայն չի քննարկվել ո՛չ առաջինի և ո՛չ երկրորդի
ռացիոնալության, ինչպես նաև դրանց բնականոն համադրման հարցը,

3. Տնտեսական աճի մոդելների էվոլյուցիոն զարգացման արդյունքում
տեխնոլոգիական գործոնը երկարաժամկետ որակյալ աճ ապահովող ներհամա-
կարգային (էնդոգեն) կարևորագույն գործոն է դիտարկվում: Տնտեսագիտության
Ժամանակակից ուղղություններից ինստիտուցիոնալ տնտեսագիտությունը,
կարևորելով տեխնոլոգիական գործոնի դերը տնտեսական աճի ապահովման
գործում, այն բխեցնում է երկրում գործող ինստիտուցիոնալ միջավայրից,

4- Միջազգային փորձի ուսումնասիրությունը ցույց է տալիս, որ կարճա-
ժամկետում զարգացող երկրներին բնորոշ է տեխնոլոգիաների նմանակումը

(իմիտացիան) այնքան ժամանակ, քանի դեռ չի ձևավորվել անհրաժեշտ գիտե
լիքների և հմտությունների բավարար պաշար, որը հնարավոր կդարձնի նմանա
կումից աստիճանական անցումը նորարարությունների: Դրա վառ օրինակը
Չինաստանն է, որի կողմից մոտ կես դար տևողությամբ հետևողականորեն
իրականացվող նմանակման քաղաքականությունը փորձի ու հմտու-թյունների
առումով մարդկային կապիտալում լավագույն ներդրումը եղավ և պարարտ հող
ստեղծեց նմանակումից սահուն կերպով նորարարությունների անցման համար,

5. Կայուն տնտեսական աճի տեսանկյունից ինստիտուտների դինամիկ
փոփոխությունները մեկնաբանելու համար երկրների ինստիտուցիոնալ միջա-
վայրը բնորոշող համաթվերի և ՀՆԱ աճի տեմպի միջև կոռելյացիոն գնահա
տումները երկարաժամկետ և կարճաժամկետ կտրվածքով ցույց են տալիս, որ մի
շարք ինստիտուտների ազդեցությունը տնտեսական աճի վրա կարճաժամկե
տում բացասական է, իսկ երկարաժամկետում կարող է լինել դրական: Կարճա
ժամկետ կտրվածքով զարգացող երկրներում տնտեսական աճի վրա բացա
սական ազդեցություն ունեն սեփականության պաշտպանության և կոռուպցիայի
դեմ պայքարին առնչվող ինստիտուտները, զարգացած երկրներում օրենքի գե-
րակայությունը, իսկ երկարաժամկետում՝ թե՛ զարգացած, և թե՛ զարգացող
երկրներում՝ միայն օրենքի գերակայությունը,

6. Աճի ներառականությունը ենթադրում է ստեղծված լրացուցիչ արժեքի
հասանելիություն և արդարացի բաշխում հանրության լայն շերտերի միջև: Դրան
հասնելու լավագույն միջոց է փոքր և միջին ձեռնարկությունների գործունեության
համար ինստիտուցիոնալ բարենպաստ միջավայրի ստեղծումը որը մի կողմից
միտված է գործազրկության կրճատմանը, մյուս կողմից՝ եկամուտների արդա-
րացի բաշխմանը: Այդ առումով << հարկային օրենսգիրքը տեղեկատվական տե-
խնոլոգիաների ոլորտում գործունեություն իրականացնող սկսնակ ընկե-
րությունների (ստարտափերի) համար բարենպաստ ինստիտուցիոնալ պայ-
մաններ է ստեղծում: Այսպես՝ մինչև 30 աշխատակից ունեցող և <<տեղեկատվա-
կան տեխնոլոգիաների ոլորտի պետական աջակցության մասին>> << օրենքով19
սահմանված կարգով այդ ոլորտում գործունեություն իրականացնող ընկերութ
յունները համապատասխան հավաստագիր ունենալու դեպքում 5 տարով ազատ
վում են շահութահարկից և եկամտային հարկի դրույքաչափը սահմանվում է
10 %20,

7- << տնտեսական աճի առանձնահատկությունները բացահայտելու նպա
տակով ժամանակագրական առումով բաժանված 4 փուլերից և ոչ մեկում աճը
որակյալ համարել չի կարելի: Չնայած 2001-2009թթ. տնտեսական աճը բնո
րոշվել է երկնիշ թվերով, այնուամնենայնիվ այն չի բխել տնտեսության մրցունա
կության բարձրացումից և, բնականաբար, բնորոշվել է աճի անկայունությամբ:
Իսկ աճի ներկա փուլն առանձնանում է տեխնոլոգիաների տարածման համար
անհրաժեշտ ինստիտուցիոնալ փոփոխությունների իրականացմամբ, որը վերջին
հաշվով միտված է տնտեսական աճի որակական հատկանիշի բարձրացմանը,

19 Տե՛ս հետևյալ
20 Հ< հարկային օրենսգիրք, հոդված 445, տե՛ս հետևյալ կայքէջում

8. << տնտեսական աճի վրա տեխնոլոգիական գործոնի ազդեցությունը
գրեթե աննշան է: Կատարված տնտեսաչափական գնահատումները ցույց են
տալիս, որ շուկայական գներով ՀՆԱ աճի տեմպի և համաշխարհային նորարա-
րական համաթվի մաս կազմող ցուցանիշների մի մասը չեն բավարարում մոդե
լում ներառելու համար անհրաժեշտ վիճակագրական չափանիշներին, իսկ մյուս
մասի ազդեցությունը բացատրող փոփոխականի վրա շատ փոքր է,

9. Չնայած <<-ն մրցունակության համաթվով աշխարհի թվով 150 եր
կրների շարքում զբաղեցնում է միջանկյալ դիրք, այնուամենայնիվ պետք է ար
ձանագրել, որ տեխնոլոգիական ներուժն ընդհանուր առմամբ միջինից ցածր է
գնահատվում: Տնտեսական համագործակցության և զարգացման կազմա
կերպության կողմից ըստ տնտեսության ոլորտների ավելացված արժեքի ստեղծ
ման մեջ տեխնոլոգիական գործոնով պայմանավորված արժեքի գնահատման
մեթոդաբանության հիման վրա կատարված հաշվարկները ցույց են տալիս, որ
2016թ. -ին տեխնոլոգիական գործոնով պայմանավորված ավելացված արժեքը
<<-ում կազմել է մոտ 46 մլրդ դրամ, որը կազմում է համախառն ավելացված ար
ժեքի ընդամենը 1%-ը,

10. Ինչպես համախառն ավելացված արժեքի, այնպես էլ տեխնոլոգիա
ներով պայմանավորված ավելացված արժեքի վրա << տնտեսության ներկա կա
ռուցվածքի բացասական ազդեցությունը գերազանցում է դրական ազդեցու-
թյանը: Ուստի զրոյին մոտ կառուցվածքային տեղաշարժերի արդյունքը կարող է
դառնալ ավելացված արժեքի դինամիկ կրճատման պատճառ,

11. << երկարաժամկետ տնտեսական աճի համար տեխնոլոգիաների ու նո
րարարությունների վրա խարսխված քաղաքականությունն այլընտրանք չունի,
քանզի հենց դրանք են պայմանավորում երկրի մրցունակությունն ու կան
խորոշում տնտեսության զարգացման վեկտորը: Այս առումով պետք է արձանա-
գրել, որ 2018թ.-ի հունվարից ուժի մեջ մտած նոր հարկային օրենսգրքով նախա-
տեսված հիմնական միջոցների արագացված ամորտիզացիոն մասհանումների
փոխարինումը հավասարաչափ մասհանումներով կունենա բացասական ազդե-
ցություն նորարարական ընկերությունների համար: Դա առաջին հերթին
պայմանավորված է նորարարական ոլորտի ինտենսիվ զարգացման արդյունքում
հիմնական միջոցների բարոյական մաշվածության արագ տեմպով, որն ըստ
էության կգերազանցի ֆիզիկական մաշվածության մասհանումների տեմպին,
իսկ մնացորդային արժեքով այդ հիմնական միջոցների օտարումը կդառնա
պակաս իրատեսական,

12. Օտարերկրյա ուղղակի ներդրումների ներգրավման համար առկա են
զգալի ռիսկեր, որոնք ուրվագծում են երկրում գործող ինստիտուտների պակաս
արդյունավետ լինելու հանգամանքը Ընդ որում՝ ինստիտուցիոնալ խնդիրները
հիմնականում գտնվում են ոչ այնքան ֆորմալ, որքան ոչ ֆորմալ տիրույթում
Ֆորմալ առումով, 2018թ.-ի հունվարից ուժի մեջ մտած նոր հարկային
օրենսգրքով նախատեսված շահաբաժինների հարկման մասին կետը21, <<-ում
ստեղծված շահույթի վերաներդրման հարկադրանքի ենթատեքստ ունի, ինչը,

" <<հարկային օրենսգիրք, հ տե՛ս հետևյալ կայքէջում

բնականաբար, օտարերկրյա կապիտալի համար գրավիչ չի կարող լինել Ընդ
հանուր առմամբ, չնայած << օրենսդրությունը աչքի չի ընկնում կոպիտ բաց
թողումներով, այնուամենայնիվ պետք է արձանագրել, որ օրենքի կատարման
վերահսկողական մեխանիզմները բավականին հեռու են կատարյալ լինելուց:
Հետազոտության հիմնական արդյունքներն արտացոլվել են հեղինակի հետևյալ

ЭДГАР АРУТЮНОВИЧ ТАГАРЯН

ИНСТИТУЦИОНАЛЬНЫЕ ПРОБЛЕМЫ ОБЕСПЕЧЕНИЯ СТАБИЛЬНОСТИ
ЭКОНОМИЧЕСКОГО РОСТА в РЕСПУБЛИКЕАРМЕНИИ

Автореферат диссертации на соискание ученой степени кандидата
экономических наук по специальности 08.00.01 - "Общая экономика"

Защита диссертации состоится 15 июня 2018 года в 13:30 часов, на заседании
Специализированного совета по экономике 015 BAK РА, действующего в

Ереванском государственном университете, по адресу 0009, г. Ереван, ул-

Абовяна 52.

РЕЗЮМЕ

Экономический рост был и остается одним из основных вопросов экономики.

Примечательным является то, что некоторые странь растут и развиваются,
обеспечивая население собственной странь наиболее благоприятными
жизненными условиями, тогда как остальные терпят неудачу. в нынешних
условиях глобализации важным фактором является технологический прогресс. и
не случайно развитые страны с целью обеспечения долгосрочного

экономического развития направляют огромные финансовые ресурсы на
выполнение научно-исследовательских и опытно -- конструкторских работ.
в данном контексте важное значение придается изучению основных задач
институционального обеспечения развития области высоких технологий в
развивающихся и имеющих низкий уровень развития странах, к которым можно
причислить также Республику Армения.

Целью исследования является оценка потенциала области высоких технологий в
РА, a также выявление и указание путей практического применения в деле
обеспечения стабильного долгосрочного экономического роста последней. В
частности, в данном контексте главной задачей исследования являлось изучение

формирования механизмов экономической политики, направленной на
долгосрочный экономический рост, и институционального обеспечения
передовых технологических изменений. Для достижения данной цели в
исследовании была предпринята попытка решить следующие задачи:I Исследовательский анализ теорий экономического роста и эволюции
моделей, классификация и сопоставление касающихся их воззрений

I Исследования институциональной среды, необходимой для обеспечения
инклюзивного роста в краткосрочной и долгосрочной перспективеI Анализ основных факторов, определяющих экономический рост
Республики Армения и ее качественная оценка

I Оценка и переосмысление роли развития области высоких технологий в
долгосрочном и стабильном экономического росте Республики АрменияI Изучение необходимой институциональной средь для развития области
высоких технологий, выявление имеющихся препятствий и путей их устраненияI Анализ и оценка влияния области высоких технологий на стабильный

долгосрочный экономический рост
Научная новизна исследования и полученные результаты обусловлены
решением выдвинутых задач, которые можно обобщить следующим образом=I Выявлены основные институциональные признаки инклюзивности
качественного экономического развития. данном контексте была обоснована
необходимость переосмысления идеи экономического роста, как исключительно

количественного изменения.I Выявлены особенности краткосрочных и долгосрочных институцио-
нальных изменений, необходимых для экономического роста в развитых и
развивающихся странахI Оценино влияние технологического фактора на экономический

Армении.I Введена методология агрегирования произведенной
стоимости в отраслях экономики с вовлечением технологий,
применена в 2016 году с целью расчета степени вовлечения
валовом выпуске Армении.I Оценина существующая степень взаимодействия между
добавленной стоимостью и структурными сдвигами экономики
вовлечением технологий

Результаты этой работь имеют важное значение для

рост в

добавленной

которая была
технологий в

созданной
Армении с

определения
институциональных приоритетов экономического развития, a также для
разработки экономической политики. Их могут использовать правительство,
специалисты и студенты, которые заинтересованы в проблемах экономического

развития.

EDGAR HARUTYUN TAGHARYAN

INSTITUTIONAL ISSUES TO ENSURE THE STABILITY OF ECONOMIC GROWTH
IN RA

The abstract of the dissertation for pursuing the degree of PhD in Economics in the
field 08.00.01 - <<General Economics",

The defense of the dissertation will take place at 13:30, on June 15, 2018 at the
meeting of Specialized Counci 015 in Economics of Supreme Certifyng Commision of
the RA acting at Yerevan State University. Address: 52, Abovyan Str., Yerevan, 0009.

SUMMARY

The economic growth has been and continues to be one of the key issues of modern
economics. It is particularly noteworthy, that some countries grow and develop,
providing the population of their own country with more favorable living conditions,
while others fail. Currently, in conditions of globalization, technological advancement
is a key factor in economic advancement. It is not accidental that developed countries
direct huge financial recourses to the scientific-research and development-design

work for the purpose of ensuring sustainable long-term economic growth. In this
context the study of the main issues of institutional support of the developing high-
tech sector in developing countries and in countries with a low level of development
is of particular significance, and the Republic of Armenia also has its contribution in

it.
The purpose of the research is the estimation of potential of the high-tech sector of
the Republic of Armenia, as well as the identification and highlighting of the ways of
ensuring sustainable long-term economic growth in Armenia. Particularly, in this
context, the key issue of the research has been the examination of formation of the
economic policy mechanisms aimed at long-term economic growth and institutiona
support of progressive technical changes.
For the purpose of achieving the aim, the following issues are observed in the
research:

I Incisive analysis of the evaluation of theories and models of economic
growth, classification of opinions and comparisons about them;I Investigation of the institutional environment needed for inclusive growth in
short and long termI Analysis of the main factors that determine the economic growth of the
Republic of Armenia and its qualitative assessment

I Assessment and reinterpretation of the role of the high-tech sector in long-
term and sustainable economic growth of the Republic of Armenia;I Study of the institutional environment required for the development of the
sector, reveling of existing obstacles and finding ways of their elimination;I Estimation and analysis of impacts of high-tech sector on sustainable long-
term economic growth.
The scientific novelty and results of the research received are conditioned by the

solution of the issues put forward, that can be summarized as follows:I The main institutional features of inclusiveness of high-quality economic
growth have been revealed. In this context, the necessity of reinterpretation of
economic growth, as the idea of pure quantitative changes was justified;I Short-term and long-term peculiarities of institutiona changes required for
economic growth in developed and developing countries have been revealed;I The amount of the impact of the technological factor on economic growth in

the Republic of Armenia was assessed;I Aggregated methodology of added value produced by the involvement of
technologies in the economic branches has been introduced, which was applied in

2016 for calculating the amount of technology involvement in gross output of the
Republic of Armenia;I The amount of interaction between the added value created by the
involvement of technologies of the Republic of Armenia and structural movements in

the economy has been estimated.
The results of this research are crucial for the identification of economic

development priorities as well as for implementing economic policies. They can be
used by the Government, specialists and students who are interested in issues of
economic development.

I

